
Annotatsiya: Ushbu maqolada transformatorlarning rele himoya avtomatikasi va 

rele himoyalari haqida qator malumotlar keltirilgan. 

Kalit so’zlar: Relelar, rele himoya, avtomatika, differensial himoya, gazli 

himoya,  maksimla tokli himoya,qisqa tutashuv va boshqalar. 

Transformatorlarning releli himoyasining turlari. Quvvati 1 MVA va undan katta 

bo‘lgan pasaytiruvchi transformatorlar uchun shikastlanish va nonormal holatlardan 

saqlash maqsadida qo‘yidagi asosiy releli himoyalar qo‘llaniladi.  

1. Bo‘ylama differensial himoya. Ushbu himoya cho‘lg‘amlararo hamda 

chiqishlardagi barcha turdagi qisqa tutashuvlardan himoyalaydi. Bo‘ylama differensial 

himoya quvvati 6,3 MV A transformatorlardan boshlab qo‘llaniladi, ammo quvvati 1 

MV A gacha bo‘lgan transformatorlar uchun ham qo‘llanilishi mumkin. 

 2. Sabr vaqtsiz tokli kesim. Ushbu himoya bo‘ylama differensial himoya 

o‘rnatilmagan transformatorlarda qo‘llanilib, transformatorning yuqori kuchlanish 

tarafidagi barcha qisqa tutashuvlardan himoyalaydi.  

3. Gazli himoya. Transformator bakining ichidagi har qanday shikastlanishlar 

natijasida tranformator moyidan ajralib chiqadigan gazlar, shuningdek bakda moy 

satxining kamayishidan himoyalaydi. Gaz relesi quvvati 1 MV Ali transformatorlarda 

boshlab qo‘llaniladi. Quruq transformatorlar uchun manometrli himoya qo‘llaniladi.  

4. Maksimal tok himoyasi (MTX). MTX transformatorning chiqishlaridagi 

hamda transformator ichidagi barcha qisqa tutashuvlardan shuningdek tashqi qisqa 

tutashuvlardan ya’ni past kuchlanish tarafdan ketuvchi liniyalardagi qisqa 

tutashuvlardan (agarda ushbu liniyalarning himoyalari kommutatsion apparatlar 

ishlamagan taqdirda) himoyalaydi. 

 5. Nol ketma-ketli maxsus tokli himoya. Ushbu himoya neytrali mustahkam 

zaminlangan transformatorlarning pastki kuchlanish tarafidagi yerga qisqa 

tutashuvlardan himoyadi.  

6. Maxsus zaxira maksimal tok himoyasi. Transformatorlarning past kuchlanish 

tarafidagi fazalararo qisqa tutashuvlardan himoyalash maqsadida qo‘llaniladi.  

7. O‘ta yuklanishdan himoya. Ushbu himoya bitta fazada o‘rnatilgan maksimal 

tok himoyasi ko‘rinishida bo‘lib o‘ta yuklanishlardan hosil bo‘luvchi o‘ta katta 

toklardan himoyalaydi. O‘ta yuklanishdan himoya paralel ishlab turgan 

transformatorlarning biri o‘chishi natijasida yoki hosil bo‘ladigan yuklanishlardan 

himoyalash maqsadida quvvati 0,4 MVAli transformatorlardan boshlab qo‘llaniladi.  

8. Transformatorning chulg‘amlaridagi yoki chiqishlaridagi bir fazali yerga 

qisqa tutashuvlardan himoya. Differensial himoya, gazli himoya, maksimal tokli 

himoya shuningdek tokli kesim transformatorning asosiy himoyalari hisoblanib, ushbu 

himoyalar transformatorning yuqori kuchlanish tarafidan hamda past kuchlanish 

tarafidan o‘zishga ta’sir etadi. O‘ta yuklanishdan himoya habar holatida ishlashi 

mumkin, agarda hizmat ko‘rsatilmaydigan podstansiyalarda esa transformatorni 

o‘chirishga ishlashi mumkin. 1.1-rasmda differensial himoyadan tashqari yuqorida 

keltirilgan himoyalarning tok relelarini cho‘lg‘amlari keltirilgan. SHuningdek shartli 

ravishda gazli himoya 3 va 10 kVli tarmoqda bir fazali yerga qisqa tutashuvning habar 

zanjirlari ko‘rsatilgan. 1.1-rasmda ko‘rinib turgandek kuchlanishni pasaytiruvchi 

transformatorlarda bir birini to‘ldiruvchi va zahiralovchi bir necha xil himoyalar 

o‘rnatiladi. Bunday zahiralash yaqindan zahiralash deb yuritiladi. 

 
1.1-rasm. 10/04 kVli transformatorning himoyasining turlari: 2-sabr vaqtsiz tokli 

kesim, 3-gazli himoya, 4-maksimal tokli himoya, 5- nol ketma – ketli tokli himoya,              

6-maxsus zahira maksimal tokli himoya, 7-o‘ta yuklanishdan himoya,                                  

8- transformatorning chulg‘amlaridagi yoki chiqishlaridagi bir fazali yerga qisqa 

tutashuvlardan himoya. 

Transformatorlarda tokli kesim. 

Tokli kesim ishlash zonasi chegaralangan tezkor maksimal tok himoyasi 

hisoblanadi. Tokli kesimning ishlash zonasi kuchlanishni pasaytiruvchi 

transformatorlar cho‘lg‘amlarining bir qismi hamda yuqori kuchlanish tarafdagi 

chiqishlarni o‘z ichiga oladi. Tokli kesim transformatorning yuqori kuchlanish tarafida 

o‘rnatiladi (1.2-rasm). 

Transformatordan keyingi qisqa tutashuvlarda (K1 nuqta) tokli kesim ishga 

tushmaydi, chunki tokli kesimning ishlash toki ushbu qisqa tutashuv nuqtasigacha 

bo‘lgan maksimal tokning qiymatidan sozlangan. Shuningdek tokli kesim 

transformatordan ketuvchi tarmoqdagi qisqa tutashuvlarda (K2 nuqta) ham ishga 

tushmaydi shu sababli sabr vaqtsiz qilib ishlatish mumkin. 

 
1.2-rasm. T1 transformatorda o‘rnatilgan tokli kesimning ishlash (K3 nuqta) va 

ishlashmaslik (K1 va K2 nuqta) shartini tushuntiruvchi 10 kV li podstansiya sxemasi.      

Tokli kesimning eng muhim xislati tezkorlik hisoblanadi, chunki qisqa tutashuv 

tokini tezda o‘chirish transformatorning shikastlanish darajasini kamaytiradi, ushbu 

manbaga ulangan motorlar hamda yuklamalarning (T2, M1, M2) normal sharoitlarda 

ishlash davomiyligini ta’minlab beradi. Shuningdek ta’minlovchi 10 kV li tarmoq 

uchun uncha katta bo‘lmagan sabr vaqtni hosil qilishiga imkon yaratib beradi (1.2-

rasmdagi MTH). Tokli kesimning kamchiligi uning ishlash zonasini cheklanganligi 

hisoblanadi, chunki tokli kesim transformatorlarnig maksimal tokli himoyasini 

to‘ldirish maqsadida qo‘llaniladi. Transformatorlarning differensial himoyasini 

qo‘llashda tokli kesim ishlatilmaydi. 4.1.1. Tokli kesimnig ulanish sxemalari va ishlash 

tokining hisobi. Tokli kesimning tanlovchanligi ishlash tokini tanlash orqali 

ta’minlanadi, ya’ni: 

𝐼𝑖𝑠ℎ=𝑘𝑧𝑎𝑥 ∗ 𝐼𝑘.𝑚𝑎𝑥
3  

Bu yerda, 𝐼𝑘.𝑚𝑎𝑥
3 - - transformatordan keyingi uch fazali qisqa tutashuv tokining 

maksimal qiymati, ya’ni tokli kesimning ishlash zonasiga kirmaydigan qisqa tutashuv 

tokini transformatorning yuqori kuchlanish tomoniga (tokli kesim o‘rnatilgan 

tomonga) keltirilgan qiymati, A;  𝑘𝑧𝑎𝑥- - zahira koeffitsienti, uning qiymati ishlatilgan 

tok relelarining turiga bog‘liq. Zahira koeffitsientining qiymatini 1-jadvaldan olish 

mumkin. 

1-jadval. 

Sabr vaqtsiz tokli kesim uchun zahira koeffitsientining qiymati 

Relening turi Himoyalanayotgan qurilma 

liniya transformator 

PT-40 1.2-1.3 1.3-1.4 

PT-80 1.5-1.6 1.6 

Tashqi qisqa tutashuv toki 𝐼𝑘.𝑚𝑎𝑥
3  energotizimning maksimal ish holati davrida K1 

nuqtagacha qarshiliklar eng kichik bo‘lishi mumkin bo‘lgan holatda aniqlanadi (1.2-

rasm). Tokli kesimning ishlash tokini yuqoridagig ifoda orqali aniqlashda 10 kv 

kuchlanish tarafdagi transformatorlarni kuchlanish ostida ishga tushirish natijasida 

hosil bo‘luvchi magnitlovchi tokning sakrashidan himoya ishga tushmaydigan qilib 

sozlanadi. 

